
[bookmark: V36]នៅទីនេះ ប្រហែលមានមនុស្សខ្លះ ដែលបានប្រឆាំងនឹងព្រះ ដូចស្តេចអេក្លុន គឺអ្នកណាដែលមិនបានប្រែចិត្ត​ចេញ​ពីអំពើបាប​របស់​ខ្លួន។ បើយើងមិនទុកចិត្តលើព្រះយេស៊ូវ នោះ​យើងនឹងត្រូវសាបសូន្យតាមរយៈការកាត់ទោសរបស់ព្រះ ពីព្រោះព្រះយេសូវជាចៅក្រម ដែលមានអំណាចនៅថ្ងៃចុងក្រោយ ដូចដែលព្រះយេស៊ូវមានបន្ទូល​នៅក្នុង​ យ៉ូហាន ៣:៣៦ ថា៖ 
‹‹អ្នក​ណា​ជឿ​លើ​ព្រះបុត្រា អ្នក​នោះ​មាន​ជីវិត​អស់កល្ប​ជានិច្ច។ អ្នក​ណា​មិន​ព្រម​ជឿ​លើ​ព្រះបុត្រា អ្នក​នោះ​មិន​បាន​ទទួល​ជីវិត​ឡើយ គឺ​គេ​ត្រូវ​ទទួល​ទោស​ពី​ព្រះជាម្ចាស់»។ 
ព្រះអម្ចាស់មានព្រះរាជសារសំរាប់ស្តេចអេក្លុន តាមរយៈកាំបិត​នៅក្នុង​ដៃឆ្វេងរបស់​អេហ៊ូដ ប៉ុន្តែព្រះមានព្រះរាជសារសំរាប់យើងដែរ តែប្រហែលយើងមិនបានគិតអំពីព្រះរាសារនេះ ប្រហែលយើងមិន​នឹកស្មាន​ថា នឹង​មាន​ព្រះរាជសារនេះ ដូច​ដែល​អេក្លុនមិននឹក​ស្មានថា នឹង​កាំបិតរបស់អេហ៊ុដ។ ប្រហែលយើងនឹងទទួល​ព្រះរាជសារនេះតាមរយៈ
· គ្រោះថ្នាក់ចរាចរ
· ជម្ងឺ
· សេចក្តីស្លាប់ក្នុងគ្រួសារ
នៅពេលខ្នុំ​មើល​ទៅ​លើ​លោកអេហ៊ុដ ខ្នុំមើល​ឃើញ​​ថា គាត់គឺ​ជា​​មនុស្ស​ម្នាក់​មាន​ការ​គិត​គូជាមុន​ ការ​យកចិត្តទុកដាក់ និងការ​រៀបចយ៉ាងប្រុងប្រយ័ត្ន។​
គាត់មានផែនការយុទ្ធសាស្ត្រឧបាយកល ៖
· គាត់មានទទួលខុសត្រូវ ដូច្នេះរាស្ត្របានចាត់សួយសារអាករតាមរយៈអេហ៉ុដដល់ស្តេចអេក្លុន
· [bookmark: V162]គាត់បានរៀបចំប្រដាប់ប្រដាយ៉ាងប្រុងប្រយ័ត្ន ១៦ លោក​អេហ៊ូដ​ធ្វើ​កាំ​បិត​មុខ​ពីរ ដែល​មាន​ប្រវែង​ប្រហែល​មួយ​ហត្ថ ហើយ​ចង​ផ្អោប​នឹង​ភ្លៅ​ស្ដាំ លាក់​ក្នុង​សម្លៀកបំពាក់​របស់​លោក។  
· គាត់មានសេចក្តីអត់ធ្មត់ គឺគាត់ចាំរហូតដល់មានឱកាសស្ងៀមស្ងាត់ ដើម្បីសំលាប់ស្តេចអេក្លុន
· គាត់មានផែនការ ដើម្បីរត់គេចពីស្ថានភាពនោះ ២៣ ‹‹បន្ទាប់​មក លោក​អេហ៊ូដ​បាន​បិទ​ទ្វារ​បន្ទប់ និង​ចាក់​សោ​យ៉ាង​ជិត រួច​ចេញ​មក​ក្រៅ​វិញ តាម​ច្រក​ខាង​ក្រោយ។››
· គាត់គិតអំពីអនាគត ២៨‹‹ លោក​ប្រកាស​ថា៖ «ចូរ​មក​តាម​ខ្ញុំ ដ្បិត​ព្រះអម្ចាស់​បាន​ប្រគល់​សាសន៍​ម៉ូអាប់ ជា​ខ្មាំង​សត្រូវ​របស់​អ្នក​រាល់​គ្នា មក​ក្នុង​កណ្ដាប់​ដៃ​អ្នក​រាល់​គ្នា​ហើយ›› ២៩  ‹‹នៅ​គ្រា​នោះ ពួក​គេ​បាន​សម្លាប់​ជន​ជាតិ​ម៉ូអាប់ អស់​ប្រហែល​មួយ​ម៉ឺន​នាក់ ដែល​សុទ្ធ​តែ​ជា​អ្នក​ខ្លាំង​ពូកែ និង​ក្លាហាន​ផង គឺ​ឥត​ទុក​អោយ​នរណា​ម្នាក់​រួច​ជីវិត​ឡើយ។››
· តាមរយៈលោកអេហ៊ុដ ព្រះបានប្រទាន​សុខសាន្តត្រាណ​បាន​រយៈ​ពេល​ប៉ែតសិប​ឆ្នាំ​
ព្រះយេស៊ូវបានបង្ហាត់បង្រៀនពូកសិស្ស​របស់ទ្រង់ថា ពួកគេត្រូវរៀបចំខ្លួនដោយប្រុងប្រយ័ត្ន ពីព្រោះគេអត់ដឹងពីពេលដែលកូនមនុស្សនឹងត្រឡប់មកវិញទេ​។​
នៅម៉ាថាយ​ជំពូក២៤
[bookmark: V292] ២៩ «លុះ​គ្រា​ដែល​មាន​ទុក្ខ​វេទនា​នេះ​កន្លង​ផុត​ទៅ ភ្លាម​នោះ ព្រះអាទិត្យ​នឹង​បាត់​រស្មី ព្រះច័ន្ទ​លែង​មាន​ពន្លឺ​ទៀត​ហើយ។ រីឯ​ផ្កាយ​ទាំងឡាយ​នឹង​ធ្លាក់​ចុះ​ពី​លើ​មេឃ អំណាច​នានា​នៅ​លើ​មេឃ នឹង​ត្រូវ​កក្រើក​រំពើក។ 
[bookmark: V302]៣០ ពេល​នោះ ទី​សំគាល់​របស់​បុត្រ​មនុស្ស*​នឹង​លេច​ចេញ​ពី​ផ្ទៃ​មេឃ​មក។ កុលសម្ព័ន្ធ*​ទាំង​ប៉ុន្មាន​នៅ​លើ​ផែនដី នឹង​នាំ​គ្នា​យំ​គក់​ទ្រូង គេ​នឹង​ឃើញបុត្រ​មនុស្ស​យាង​មក​លើ​ពពក*​ក្នុង​ផ្ទៃ​មេឃ​ ប្រកប​ដោយ​ឫទ្ធានុភាព និង​សិរីរុងរឿង​ដ៏​អស្ចារ្យ។ 
[bookmark: V31]៣១ ពេល​នោះ មាន​សំឡេង​ត្រែ​លាន់​ឮ​រំពង​ឡើង លោក​ក៏​ចាត់​ពួក​ទេវតា*​របស់​លោក​អោយ​ទៅ​ទិស​ទាំង​បួន ដើម្បី​ប្រមូល​ពួក​អ្នក​ដែល​ព្រះជាម្ចាស់​បាន​ជ្រើស​រើស ចាប់​ពី​ជើង​មេឃ​ម្ខាង ទៅ​ជើង​មេឃ​ម្ខាង»។ 
ព្រះយេស៊ូវបានពន្យល់ពីសារសំខាន់នៃការរៀបចំផ្ទាល់ខ្លួនសំរាប់ការមកដល់នៃនគរព្រះ ដូច្នេះទ្រង់មានរឿងប្រៀបប្រដូចអំពីស្ត្រីក្រមុំដប់នាក់ ដែលយកចង្កៀងចេញទៅទទួលស្វាមី ៖
· ប្រាំនាក់ជាស្ត្រីឥតគំនិត ប្រាំនាក់ទៀតជាស្ត្រីឈ្លាសវៃ
· ស្ត្រីឥតគំនិតយកចង្កៀង តែមិនយកប្រេង រីឯស្ត្រីឈ្លាសវៃវិញ នាងបានយកចង្កៀង ទាំង​មាន​ប្រេងបង្ការផង
· នៅពេលស្ត្រីគ្មានប្រេងចេញទៅរកទិញ ស្រាប់តែស្វាមីមកដល់
· ស្ត្រីប្រាំនាក់ដែលត្រៀមខ្លួនជាស្រេច នាំគ្នាទៅក្នុងរោងការជាមួយលោក ហើយគេបិទទ្វារជិត
ក្រោយមក ស្ត្រីប្រាំនាក់ទៀតមកដល់ ស្រែកហៅថា ‹‹លោកម្ចាស់ លោកម្ចាស់! សូមបើកទ្វារអោយយើងខ្នុំចូលផង!››
· តែគាត់ឆ្លើយថា‹‹ ខ្នុំសុំប្រាប់អោយនាងទាំងអស់គ្នាដឹងច្បាស់ថា ខ្នុំមិនស្គាល់ពួកនាងទេ››
បងប្អូន	បើយើងជាគ្រីស្ទបរិស័ទ ដែលចង់ចែកចាយដំណឹងល្អរបស់ព្រះយេស៊ូវ យើងអាចរៀនច្រើនពីផែនការយុទ្ធសាស្ត្រឧបាយកល របស់លោកអេហ៊ុដ ​ហើយ​យើងត្រូវរៀបចំខ្លួនដូច​ជា​ស្ត្រីឈ្លាសវៃ។ ផែនការល្អប្រថុយនឹងគ្រោះថ្នាក់ ពីព្រោះយើងត្រូវទុកចិត្តលើព្រះ លើសពី​នេះ យើងត្រូវការផែនការដែលស៊ីគ្នាជាមួយស្ថានភាព​របស់​យើង។ តើយើងអាចចែកចាយដំណឹងល្អជាមួយមនុស្សដទៃដោយរបៀបណា?
បងប្អូន យើងអត់ដឹងពីថ្ងៃ ឬពេលវេលា​ដែលព្រះយេស៊ូវនឹងយាងត្រឡប់មកវិញឡើយ​ ដូច្នេះយើងត្រូវត្រៀម​ខ្លួន​ជា​ស្រេច​​នៅពេល​ឥឡូវនេះ​។​​​​​​​​​​​​​​​​​​​​​​​

